
КОМИ РЕСПУБЛИКАЛӦН ОЛАНПАС

“Коми Республикаын меставывса асвеськӧдлан органъяс
шуӧм йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 			         2015 вося вӧльгым тӧлысь 19 лунӧ 


1 статья. Пыртны “Коми Республикаын меставывса асвеськӧдлан органъяс шуӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 1 №, 4190 ст.; 6 №,  4461 ст.) татшӧм вежсьӧмъяс: 
1. Водзкывсӧ гижны тадзи:
“Тайӧ Оланпасыс урчитӧ, кыдзи шуны “Коми Республикаын меставывса асвеськӧдлӧм кузя ӧткымын юалӧм йылысь” Коми Республикаса Оланпас серти Коми Республикаын лӧсьӧдӧм  муниципальнӧй юкӧнъясса бӧрйӧм органъяс, меставывса администрацияяс (муниципальнӧй юкӧнъясса олӧмӧ пӧртан-тшӧктан органъяс) да муниципальнӧй юкӧнъясса юралысьясӧс.”.
2. 1 статьяын  “муниципальнӧй юкӧнса олӧмӧ пӧртан-тшӧктан органлӧн” кывъяс вежны “меставывса администрациялӧн  (муниципальнӧй юкӧнса олӧмӧ пӧртан-тшӧктан органлӧн)” кывъясӧн.
3. 3 статьяса медводдза абзацын “муниципальнӧй юкӧнъясса олӧмӧ пӧртан-тшӧктан органъяслы” кывъяс вежны “меставывса администрацияяслы  (муниципальнӧй юкӧнъясса олӧмӧ пӧртан-тшӧктан органъяслы)” кывъясӧн.
4. 4 статья гижны тадзи:

1. Муниципальнӧй юкӧнъясын, кӧні муниципальнӧй юкӧнса юралысьсӧ  муниципальнӧй юкӧнлӧн подувпуктас серти бӧрйӧ  муниципальнӧй юкӧнлӧн бӧрйӧм орган сылӧн пырысьяс лыдысь да такӧд тшӧтш сійӧ пӧртӧ олӧмӧ муниципальнӧй юкӧнлӧн бӧрйӧм органса веськӧдлысьлысь уджмогъяс вына гӧлӧс инӧдӧн, урчитны муниципальнӧй юкӧнъясса юралысьяслысь татшӧм ӧтувъя нимъяс:
1) сикт овмӧдчӧминлӧн муниципальнӧй юкӧнын:
сикт овмӧдчӧминса юралысь – овмӧдчӧминлӧн Сӧветса веськӧдлысь;
2) кар овмӧдчӧминлӧн муниципальнӧй юкӧнын:
кар овмӧдчӧминса юралысь – овмӧдчӧминлӧн Сӧветса веськӧдлысь;
3) муниципальнӧй районлӧн муниципальнӧй юкӧнын:
муниципальнӧй районса юралысь – районлӧн Сӧветса веськӧдлысь;
4) кар кытшлӧн муниципальнӧй юкӧнын:
кар кытшса юралысь – кытшлӧн Сӧветса веськӧдлысь;
2. Сикт овмӧдчӧминъясса муниципальнӧй юкӧнъясын, кӧні сикт овмӧдчӧминлӧн муниципальнӧй юкӧнса юралысьсӧ сикт овмӧдчӧминса муниципальнӧй юкӧнлӧн подувпуктас серти бӧрйӧ  сикт овмӧдчӧминлӧн муниципальнӧй юкӧнса бӧрйӧм орган сылӧн пырысьяс лыдысь да  пӧртӧ олӧмӧ сикт овмӧдчӧминлӧн муниципальнӧй юкӧнын бӧрйӧм органъясса веськӧдлысьлысь уджмогъяс да веськӧдлӧ сикт овмӧдчӧминлӧн меставывса администрацияӧн  (муниципальнӧй юкӧнса олӧмӧ пӧртан-тшӧктан органӧн), урчитны татшӧм сикт овмӧдчӧминлӧн муниципальнӧй юкӧнъясса юралысьяслысь татшӧм ӧтувъя нимъяс:
сикт овмӧдчӧминлӧн юралысь (овмӧдчӧминлӧн юралысь).
3. Овмӧдчӧминъясса муниципальнӧй юкӧнъясын, кӧні овмӧдчӧминлӧн муниципальнӧй юкӧнса юралысьсӧ муниципальнӧй юкӧнлӧн подувпуктас серти бӧрйӧны гражданалӧн скод вылын да  пӧртӧ олӧмӧ овмӧдчӧминлӧн меставывса администрацияса (муниципальнӧй юкӧнлӧн олӧмӧ пӧртан-тшӧктан органса) юралысьлысь уджмогъяс, урчитны   овмӧдчӧминъяслӧн муниципальнӧй юкӧнъясса юралысьяслысь татшӧм ӧтувъя нимъяс:
1) сикт овмӧдчӧминса муниципальнӧй юкӧнын:
сикт овмӧдчӧминса юралысь – овмӧдчӧминлӧн администрацияса юрнуӧдысь (юралысь);
2) кар овмӧдчӧминса муниципальнӧй юкӧнын:
кар овмӧдчӧминса юралысь – овмӧдчӧминлӧн администрацияса юрнуӧдысь (юралысь).”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 


Коми Республикаса Юралысьлысь                                              С.А.Гапликов
могъяс недыр олӧмӧ пӧртысь                                                           

 Сыктывкар
 2015 вося вӧльгым тӧлысь 25 лун

